
R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK 
V E N D I M 
Nr. 52,  datë 26.04.2018
 PËR NJË NDRYSHIM NË VENDIMIN NR. 70, DATË 07.10.2016 “PËR MIRATIMIN PËR KALIMIN NË PËRDORIM PA KUNDËRSHPËRBLIM PËR SHOQËRINË “ECO TIRANA SH.A”, TË NJË PASURISË ME NR. 4/165, ME SIPËRFAQE TOTALE 21685.00 M² DHE ME EMËRTIMIN “PARKU I TRANSPORTIT TIRANË” DHE ME VENDNDODHJE NË RR.DON BOSKO, TIRANË, NË PRONËSI TË BASHKISË SË TIRANËS, PËR NDËRTIMIN E INFRASTRUKTURËS SË NEVOJSHME PËR USHTRIMIN E FUNKSIONEVE TË SHOQËRISË “ECO TIRANA” SH.A.”

Në mbështetje të nenit 8, pika 2, nenit 9, pika 1/1.2, shkronjat “a” dhe “c”, nenit 23, pika 11, nenit 54, nenit 55, pika 3 dhe 6 të ligjit nr. 139/2015 “Për vetëqeverisjen vendore”, nenit 8 të ligjit nr. 8743, datë 22.02.2001 “Për pronat e paluajtshme të shtetit”, të  ndryshuar, ligjit nr.8744, datë 22.02.2001 “Për transferimin e pronave të paluajtshme të shtetit në njësitë e qeverisjes vendore”, të ndryshuar, kreut IX të Ligjit nr. 7850, datë 29.7.1994 “Kodit Civil të Republikës së Shqipërisë”, të ndryshuar, vendimit nr. 378, datë 12.08.1999 të Këshillit të Ministrave “Për kalimin e të drejtës së përfaqësuesit të pronarit për disa objekte pronë publike, organeve të qeverisjes vendore”, të ndryshuar, vendimit nr. 40, datë 23.05.2016 të Këshillit Bashkiak “Për themelimin dhe pjesëmarrjen e Bashkisë së Tiranës në Shoqërinë aksionare “Eco Tirana” sh.a., miratimin e aktit të themelimit dhe statutit”, me qëllim zhvillimin e projektit për përmirësimin e infrastrukturës arsimore në qytetin e Tiranës, me propozim të Kryetarit të Bashkisë, Këshilli Bashkiak,
V E N D O S I:

Në vendimin nr. 70, datë 07.10.2016 të Këshillit Bashkiak “Për miratimin për kalimin në përdorim pa kundër shpërblim për shoqërinë “Eco Tirana sh.a”, të një pasurisë me nr. 4/165, me sipërfaqe totale 21685.00 m² dhe me emërtimin “Parku i transportit Tiranë” dhe me vendndodhje në rr. Don Bosko, Tiranë, në pronësi të Bashkisë së Tiranës, për ndërtimin e infrastrukturës së nevojshme për ushtrimin e funksioneve të shoqërisë “Eco Tirana” sh.a.”, bëhet ky ndryshim:

1. Pika 1, togfjalëshi “me sipërfaqe 21685.00” zëvendësohet me togfjalëshin “me sipërfaqe 11574”.

2. Drejtoria e Përgjithshme Juridike e Aseteve dhe Licencimit të ndjek procedurën e nevojshme për ndarjen e pasurisë nr. 4/165, ZK 8330, TR-J-8, lloji i pasurisë “Truall”, me vendndodhje në Rr. “Don Bosko”, në pronësi të Bashkisë së Tiranës, në dy pasuri më vete, respektivisht me sipërfaqe 11 574.00 m2 dhe 10 111.00 m2, Tiranë, sipas genplanit bashkëlidhur këtij vendimi dhe pjesë përbërëse e tij, si dhe të kryejë të gjitha veprimet përkatëse për pasqyrimin e këtij vendimi pranë ZVRPP Tiranë.
3. Ngarkohet Kryetari i Bashkisë, Drejtoria e Përgjithshme e Punëve Publike, Drejtoria e Përgjithshme e Menaxhimit Financiar, Drejtoria e Përgjithshme Juridike e Aseteve dhe Licencimit për zbatimin e këtij vendimi dhe përditësimin e akteve të nevojshme, si rrjedhojë e miratimit të këtij vendimi.

4. Një kopje e këtij vendimi i njoftohet shoqërisë “Eco Tirana”  Sh.a” dhe i shtrin efektet ligjore nga data e dhënies së pëlqimit nga organet drejtuese të kësaj shoqërie.

Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe konfirmimit ligjor të Institucionit të Prefektit të Qarkut Tiranë.
KRYETAR                                                                                                                                                                                           
ALDRIN DALIPI

